
«Հայաստանի Հանրապետության կառավարության և Իրանի Իսլամական Հանրապետության կառավարության միջև Իրանի Իսլամական Հանրապետության կողմից Հայաստանի Հանրապետությանը զարգացման օժանդակություն տրամադրելու մասին» փոխըմբռնման հուշագիր ստորագրելու նպատակահարմարության վերաբերյալ
Իրանական կողմից ստացվել է Հայաստանի Հանրապետությանը Զարգացման օժանդակություն տրամադրելու վերաբերյալ Փոխըմբռնման հուշագրի նախագիծ: 

Զարգացման օժանդակության շրջանակներում տրամադրվող դրամաշնորհն ակնկալվում է օգտագործել Հայաստանի` ԻԻՀ հետ սահմանամերձ բնակավայրերի գազի բաշխման ցանցի կառուցման ծրագրի իրականացման նպատակով, ուստի ՀՀ արտաքին գործերի նախարարությունը նպատակահարմար է համարել, որ փոխըմբռնման հուշագրով իրավասու մարմին հանդիսանա ՀՀ էներգետիկայի և բնական պաշարների նախարարությունը: Իրանական կողմից փոխըմբռնման հուշագրի իրականացման և վերահսկողության համար պատասխանատու մարմիններ են հանդիսանալու ԻԻՀ արտաքին գործերի  նախարարությունը և Հայաստանի Հանրապետությունում ԻԻՀ դեսպանությունը:
Նախատաեսվում է, որ ծրագրի իրականացումը կվստահվի իրանական ընկերությունների համար հայտարարված սահ​մանափակ մրցույթվ ընտրված կապալառուին: Կառապալուն Ծրագրի իրականացման պայմանագիր կստորագրի հայաստանյան համապատասխան մարմնի հետ, իսկ վերջինս կվերահսկի կապալառուի կողմից իրականացվող շինարարական աշխատանքների ընթացքը: Միաժամանակ, հայկական կողմը պետք է անհրաժեշտ միջոցներ ձեռնարկի կապալառուի օգտին՝ ՀՀ օրենսդրության համապատասխան ՀՀ մուտքի արտոնագրեր ստանալու և անհրաժեշտ սարքավորումներն առանց հարկերի և տուրքերի, մաքսային վճարումների և այլ գանձումների ՀՀ ներմուծելու և արտահանելու համար: 
ՀՀ էներգետիկայի և բնական պաշարների նախարարությունը նպատակահարմար է համարում փոխըմբռնման հուշագրի ստո​րագրումը, ինչը հնարավորություն կտա լուծել ՀՀ Սյունիքի մարզի Մեղրի և Ագարակ քաղաքների գազամատակարարման խնդիրը: 
